
Hanes
Sefydlwyd Ymddiriedolaeth James Pantyfedwen ar y 1af o Ebrill 
1998 wrth uno’r ddwy ymddiriedolaeth flaenorol – Ymddiriedolaeth 
Catherine a’r Fonesig Grace James (sefydlwyd yn 1957) ac 
Ymddiriedolaeth John a Rhys Thomas James (sefydlwyd yn 1967).  
Syr D J James oedd yn gyfrifol am sefydlu’r ymddiriedolaethau hyn 
er cof am ei rieni, ei wraig a’i frawd, a’i amcan oedd creu gwaddol 
parhaol a fyddai o fudd i Gymru a’i phobl.  Llwyddwyd i gynnwys 
holl ddibenion yr ymddiriedolaethau gwreiddiol yng nghyfansoddiad 
yr ymddiriedolaeth newydd. Ers 2015, mae’r Ymddiriedolaeth yn 
dehongli amcanion yr Ymddiriedolaeth drwy ddyfarnu grantiau i dri 
grŵp penodol o fuddiolwyr, sef myfyrwyr uwchraddedig o Gymru, 
eglwysi a chapeli ar gyfer gwelliannau ac atgyweiriadau i adeiladau 
eglwysig, gyda blaenoriaeth ar gyfer gwelliannau sy’n gysylltiedig â 
phrosiectau cenhadol lleol, ac Eisteddfodau lleol a chenedlaethol.

Ymddiriedolwyr
Rheolir yr Ymddiriedolaeth gan bedwar ar bymtheg o Ymddiriedolwyr. 
Mae chwech ohonynt yn Ymddiriedolwyr yn rhinwedd eu swyddi, 
yn cynrychioli’r enwadau yng Nghymru (yr Eglwys yng Nghymru, 
Eglwys Bresbyteraidd Cymru, Undeb yr Annibynwyr Cymraeg, Undeb 
Bedyddwyr Cymru, a’r Undodiaid yng Nghymru), a Chyngor Eisteddfod 
Genedlaethol Cymru. Ceir yn ogystal dri ar ddeg o Ymddiriedolwyr 
Cyffredin. Cafwyd un newid ymhlith yr Ymddiriedolwyr yn ystod 
2020-21. 

Ymddiswyddodd Roy Sharp fel Ymddiriedolwr ym mis Gorffennaf 
2020, a diolchwyd iddo am ei gyfraniadau gwerthfawr i’r Pwyllgor 
Gweithredol dros ddau ddegawd a mwy. Apwyntiwyd Dr Eurfyl ag 
Gwilym yn ei le i wasanaethau’r Pwyllgor Gweithredol, ac fe’i croesawyd 
i’w gyfarfod cyntaf fis Tachwedd 2020. Mae gan Dr ap Gwilym gyfoeth 
o brofiad ac arbenigedd ariannol i’w gynnig. Bu’n gyfarwyddwr 
anweithredol a Dirprwy Gadeirydd Cymdeithas Adeiladu’r Principality, 
a phery’n gadeirydd Ymddiriedolwyr Pensiwn y Principality. Mae wedi 
gwasanaethu fel aelod neu gadeirydd nifer o bwyllgorau archwilio a 
chydnabyddiaeth ariannol a bu’n aelod o Gomisiwn Llywodraeth y DG ar 
Ddatganoli yng Nghymru (y Comisiwn Silk).   

Cyllid
Roedd y flwyddyn ariannol 2020-21 yn drwm dan ddylanwad pandemig 
Covid-19 ymhob math o ffyrdd, gyda’r argyfwng iechyd wedi troi’n 
argyfwng ariannol yn ogystal. Gwelwyd gostyngiad sylweddol yn 
incwm yr Ymddiriedolaeth dros y flwyddyn, a chytunwyd i ddefnyddio 
rhywfaint o’r arian o’r Gronfa Wrth Gefn er mwyn gallu parhau i 
ddosbarthu grantiau a gweinyddu’r Ymddiriedolaeth. Cyfanswm y 

derbyniadau yn ystod 2020-21 oedd £504,103, a’r rhan fwyaf o hwn 
yn dod o fuddsoddiadau a rhent. Cyfanswm y gwariant elusennol 
uniongyrchol oedd £496,620. Roedd costau rheoli’r cronfeydd yn 
£63,197, a’r costau llywodraethu yn £4,853.    

Gwnaed dipyn o waith ar adeilad Pantyfedwen yn ystod y flwyddyn 
ariannol 2020-21. Gorffennwyd y gwaith ar Ystafell y Bwrdd, 
ail-blastrwyd ac ail-addurnwyd llawr uchaf yr adeilad ac un o 
swyddfeydd y llawr cyntaf, a gosodwyd drysau newydd ar y sied 
gefn. Roedd yna dipyn o ddiddordeb wedi’i ddangos gan fudiadau a 
sefydliadau o ran llogi’r gwahanol ystafelloedd, ond wrth gwrs, bu 
rhaid oedi’r cyfan oherwydd cyfyngiadau’r pandemig. Gobeithio’n 
fawr y bydd modd gweld amrywiol grwpiau yn defnyddio’r gofod wrth 
i gyfyngiadau lacio. 

Buddsoddiadau 
Mae’r Ymddiriedolwyr bob amser yn awyddus i geisio sicrhau 
cydbwysedd rhwng incwm a chynyddu’r cyfalaf o fuddsoddion gydag 
amrywiaeth o asedau, gyda’r raddfa risg yn parhau yn ganolig-
uchel fel sy’n gyson gyda dosbarthiad asedau sy’n pwyso’n drwm ar 
gyfranddaliadau. 

Bu  2020-21 yn flwyddyn heriol i bortffolio’r Ymddiriedolaeth, ond 
erbyn dau chwarter olaf y flwyddyn, roedd y marchnadoedd wedi 
cryfhau’n sylweddol wrth i ni groesawu dyfodiad gwahanol frechlynau, 
wrth weld gobaith llacio’r cyfyngiadau ac wrth i’r bunt gryfhau. Erbyn 
diwedd Mawrth 2021 felly, roedd cronfeydd yr Ymddiriedolaeth werth 
£16,166,205 (o’i gymharu â ffigwr o £13,841,729 ddeuddeg mis ynghynt). 

Derbyniwyd £475,315 yn incwm o fuddsoddiadau yn ystod y flwyddyn, 
dipyn yn llai na’r blynyddoedd cynt, ac mae’n debyg y bydd hi’n cymryd 
blwyddyn neu ddwy i ddychwelyd i’r sefyllfa cyn Covid. 

Arian wrth gefn
Mae’r Ymddiriedolwyr wedi cytuno bod swm sy’n cyfateb, yn fras, i 
incwm blwyddyn lawn ar gael fel arian wrth gefn.

Cofrestr Risg
Yn unol â gofynion y Comisiwn Elusennau mae gan yr Ymddiriedolaeth 
gofrestr o risgiau posibl, sy’n rhestru’r prif fathau o risg sy’n debygol 
o effeithio’r Ymddiriedolaeth ac yn nodi polisïau fydd yn lleihau 
dylanwad y risgiau hyn.  Adolygir y gofrestr yn gyson a chafwyd yr 
adolygiad diweddaraf ym mis Tachwedd 2020.  

Yr Eglwys yng Nghymru Eglwys Santes Fair yr Wyryf,  Brynmawr 4,000.00

Eglwys Sant Cynwyd 2,000.00

Eglwys Sant Iago, y Wig 1,500.00

Eglwys y Drindod Sanctaidd, Ystrad Mynach 1,000.00

Eglwys yr Urban Crofters, Rhâth 4,000.00

Eglwys Sant Illtud, Pentre’r Eglwys 4,000.00

Eglwys Sant Pedr, Rhŵs 10,000.00

£26,500.00

Bedyddwyr Eglwys Mynydd Seion, Aberteifi 2,000.00

Eglwys Bethesda, Arberth 10,000.00

£12,000.00

Annibynwyr Capel Bethania, Tymbl 3,000.00

Capel Bryngwenith, Henllan 4,000.00

£7,000.00

Yr Eglwys Fethodistaidd Eglwys Fethodistaidd Sant Paul, Aberystwyth 4,000.00

£4,000.00

Eglwysi Eraill Eglwys Gymunedol y Graig, Gilfach Goch 4,000.00

Eglwys Bont Elim, Pontarddulais 1,000.00

Eglwys Gymunedol Bethel, Casnewydd 12,000.00

Eglwys Calfarî, Hwlffordd 8,000.00

£25,000.00

Rhestr y grantiau a dalwyd i adeiladau eglwysi yn ystod 2020/21

Grantiau
Dyfarnwyd swm o £451,557 mewn grantiau yn ystod y flwyddyn.  Talwyd swm o £450,043 mewn grantiau. 
Talwyd y grantiau isod:

Cynhwysir manylion y grantiau a dalwyd i eglwysi (adeiladau) ac eisteddfodau fel atodiadau i’r Adroddiad Blynyddol 
hwn.   

Yn ychwanegol talwyd grantiau i 79 o fyfyrwyr uwchraddedig o Gymru i’w cynorthwyo gyda ffioedd dysgu cyrsiau Meistr 
a PhD, hyd at uchafswm o £5,000 ymhob achos.     

Adeiladau Crefyddol £74,500.00 Darlith Morlan-Pantyfedwen £284.00

Pwrpasau Addysgiadol (Myfyrwyr) £353,759.00 Urdd Gobaith Cymru £10,000.00

Eisteddfodau £11,500.00

£450,043.00

Rhestr y grantiau a dalwyd i Eisteddfodau yn 2020/21 

Eisteddfod Genedlaethol Cymru – Eisteddfod AmGen £11,500.00

Eisteddfod T 2021 £10,000.00

£21,500.00



Sioned Erin Hughes
Mae’n gwestiwn gen i a fyddwn wedi medru dilyn cwrs Meistr eleni oni bai am 
gymorth ariannol Ysgoloriaeth Pantyfedwen. Fel un a oedd mewn gwaeledd ar 
ddechrau’r flwyddyn academaidd, nid oedd modd imi weithio’n rhan amser i gefnogi 
fy astudiaethau. Gallaf ddweud gyda sicrwydd y byddai’r ochr gyllidol o bethau wedi 
bod yn faen tramgwydd imi pe na fyddwn wedi derbyn haelioni o’r fath. Rhoddodd 
y taliad dawelwch meddwl imi, a theimlais yn freintiedig iawn o fedru mwynhau ac 
ymgolli mewn cwrs a oedd wrth fodd fy nghalon heb orfod gofidio am faich ariannol. 
Galluogodd hyn imi fedru canolbwyntio’n llwyr ar dri thraethawd academaidd a 
phortffolio creadigol cynhwysfawr. Hogwyd fy nghreadigrwydd a chefais hyd i’r 
hyder i arbrofi gydag arddulliau, mathau llenyddol a thafodieithoedd newydd. Ddiwedd 
Gorffennaf, cyhoeddais fy llyfr cyntaf i blant gyda gwasg Carreg Gwalch, Y Goeden 
Hud. Rydw i wedi gwirioni ar ysgrifennu straeon i blant ifainc. Mae eu chwilfrydedd yn 
heintus ac rydw i’n dotio at ddychymyg byw bob un.  Byddai’n braf medru datblygu’r 
portffolio creadigol ymhellach hefyd gan fod gen i obeithion cyhoeddi ar gyfer oedolion 
rhyw ddydd, ac mae gen i ddiddordeb mawr mewn golygu a phrawfddarllen yn 
ogystal. Gwn y gall fy llwybr gyrfaol gymryd sawl tro gwahanol, ond mae dilyn gradd 
a chwrs meistr ym Mhrifysgol Bangor wedi amlygu imi bwysigrwydd gweithio mewn 
lleoliad sydd wrth galon y Gymraeg a’i diwylliant. Ni allaf ddiolch digon i Brifysgol 
Bangor, nac i Ymddiriedolaeth James Pantyfedwen am y flwyddyn ddiwethaf; mae 
fy nyled yn enfawr ichi a byddaf yn trysori eich ffydd ynof, eich cymorth a’ch daioni.

Grantiau i FYFYRWYR
Mae’r nifer o geisiadau am grantiau myfyrwyr yn cynyddu’n flynyddol, ac yn ystod 2020-21, llwyddwyd i roi cymorth i 79 o fyfyrwyr 
uwchraddedig er mwyn cyfrannu at eu ffioedd dysgu Meistr neu PhD mewn amrywiol brifysgolion a cholegau ledled Cymru a thu hwnt. Wele 
isod rai o’r myfyrwyr hynny sydd wedi derbyn grantiau yn y blynyddoedd diwethaf yn rhannu eu profiadau, ond mae’n werth ymweld â’r wefan 
i gael hanes llawer mwy ohonynt:   www.jamespantyfedwen.cymru.

Gwilym Tudur
Trwy gefnogaeth ariannol Ymddiriedolaeth Pantyfedwen, fe’m galluogwyd i astudio 
gradd MPhil mewn diwinyddiaeth yn Neuadd Wycliffe, Prifysgol Rhydychen. MPhil yn 
canolbwyntio’n benodol ar hanes a datblygiad diwinyddiaeth Gristnogol yng Nghymru 
rhwng 1750 a 1850 oedd y cwrs hwn. O dan oruchwyliaeth Dr Andrew Atherstone 
– yr hanesydd eglwysig a chofiannydd yr Archesgob Justin Welby – ysgrifennais 
draethodau ar amrywiol agweddau o ddiwinyddiaeth Ddiwygiedig y cyfnod. Roedd 
y rhain yn cynnwys asesiad o eglwyseg y diwinydd Presbyteraidd, Lewis Edwards 
(1809-1887); astudiaeth o anthropoleg yr Annibynnwr efengylaidd, Azariah Shadrach 
(1774-1844); ynghyd â thraethawd ar ddiwinyddiaeth gyfamodol yr ysgolhaig 
Calfinaidd, George Lewis (1763-1822). Gweithiau diwinyddol George Lewis oedd testun 
ymchwil fy nhraethawd hir a aeth ati i drafod hermeniwteg ei esboniad ysgrythurol 
saith cyfrol, Esponiad ar y Testament Newydd (1802-1829). Er mai’r cyfrolau swmpus 
hyn oedd yr esboniad cyflawn cyntaf ar y Testament Newydd yn yr iaith Gymraeg, nid 
ydynt wedi cael sylw digonol gan ysgolheigion. Bwriad fy nhraethawd oedd unioni hyn 
trwy bwyso a mesur llwyddiant yr esboniad ynghyd â natur ei ddylanwad ar feddwl 
y Cymry. 

Ar ôl gorffen fy ngwaith ymchwil yn Rhydychen, byddaf fi a’m gwraig, Alexandra, 
yn symud i Geredigion er mwyn i mi gychwyn ar fy ngwaith fel gweinidog newydd 
Eglwysi Annibynnol Seion, Aberystwyth, a Bethel, Tal-y-bont. Yn ddiau, bu’r MPhil 
mewn diwinyddiaeth yn baratoad defnyddiol ar gyfer y weinidogaeth gan iddo finiogi 
fy nealltwriaeth o’r Beibl a’m dirnadaeth o athrawiaethau’r ffydd Gristnogol. Er fy 
mod wedi cael fy ngalw i wasanaethu fel gweinidog, gobeithiaf gychwyn ar gwrs 
doethuriaeth yn y dyfodol er mwyn astudio diwinyddiaeth George Lewis ymhellach.

Lili Nefydd Roberts
Ar ol astudio’r Gyfraith ym Mhrifysgol Manceinion, roeddwn yn awyddus i ddod nôl 
i Gymru i barhau gyda fy astudiaethau cyfreithiol. Roeddwn yn ffodus iawn i gael fy 
nerbyn ar y Cwrs Ymarfer Cyfreithiol LLM (Legal Practice Course LLM) yn Ysgol y 
Gyfraith a Gwleidyddiaeth Prifysgol Caerdydd. Mae’r cwrs yn elfen allweddol i baratoi 
myfyrwyr ar gyfer dechrau’r cytundeb hyfforddi cyfreithiol dwy flynedd. Yn sicr 
mae’r cwrs wedi ehangu fy sgiliau yn ogystal â datblygu fy ngwybodaeth o’r gwahanol 
agweddau priodol a chraidd sydd eu hangen er mwyn bod yn gyfreithwraig. Roedd yn 
flwyddyn ddwys o waith a oedd yn cynnwys arholiadau cyson, gwaith rhyngweithiol 
a gwaith cwrs. Synnais pa mor wahanol oedd y cwrs i fy nghwrs israddedig - roedd 
yn llawer mwy penodol ac ymarferol, a’i brif nod oedd fy mharatoi ar gyfer y gweithle.

Ar ol blwyddyn heriol, sicrheais gytundeb hyfforddi cyfreithiol dwy flynedd gyda’r 
cwmni Hugh James yng Nghaerdydd ar gyfer Medi 2020, ond o ganlyniad i’r 
pandemig, mae wedi ei ohirio tan Fawrth 2021. Yn y cyfamser, maent wedi cynnig i 
mi weithio fel ‘Paralegal’ ac rwy’n edrych ymlaen at gychwyn fy ngyrfa yn y maes 
cyfreithiol. Hoffwn ddiolch yn fawr iawn i Ymddiriedolwyr James Pantyfedwen am 
eu nawdd hael a’r cymorth ariannol gyda fy nghwrs ym Mhrifysgol Caerdydd. Roedd 
y cymhorthdal o fudd enfawr i mi gan na fyddwn wedi llwyddo i gyflawni’r cwrs na 
dechrau ar fy nhaith i ddod yn gyfreithwraig hebddo.

Cadi Dafydd
Ar ôl treulio tair blynedd ym Mhrifysgol Aberystwyth yn astudio BA mewn Llenyddiaeth 
a Hanes Cymru, a derbyn gradd Anrhydedd Dosbarth Cyntaf, penderfynais fynd ymlaen i 
gyflawni MA mewn Hanes Cymru yno. Er bod y flwyddyn wedi mynd ar chwâl, o fethu â 
darganfod ffordd well i ddisgrifio goblygiadau’r feirws, bu’r cyfnod o astudio’r MA a chael 
hyfforddiant gan arbenigwyr yn y maes yn werthfawr. Cefais gyfle i astudio lliaws o 
wahanol fodiwlau, yn ymestyn o’r 12fed ganrif hyd at y 1960au yn amseryddol, ac o Gymru 
i’r UDA yn ddaearyddol. Datblygodd fy ngallu i ymchwilio, a gwellodd fy nealltwriaeth 
hanesyddiaethol drwy gydol y flwyddyn, gan fy mharatoi at gwblhau’r traethawd 
estynedig. Canolbwyntia fy nhraethawd hir ar salwch meddwl a hunanladdiadau yn 
ardaloedd chwarelyddol gogledd Cymru rhwng c.1860 a 1914, gyda chryn sylw yn cael ei 
roi i brofiadau merched dyffrynnoedd Peris, Nantlle ac Ogwen, a bro Ffestiniog.

Rhan arall o’r MA i mi ei fwynhau oedd y modiwl Gweithio gyda Hanes, oedd yn 
caniatáu i mi dreulio cyfnod ar brofiad gwaith ym myd hanes a threftadaeth. Treuliais 
bythefnos yn Archifdy Meirionnydd, yn Nolgellau, a thridiau gyda Pharc Cenedlaethol 
Eryri yn catalogio a threfnu casgliad Yr Ysgwrn. Cadarnhaodd yr MA mai ymchwilio 
yw fy mhrif ddiddordeb, ac yr hoffwn ddilyn gyrfa sy’n gysylltiedig ag ymchwil yn 
y pendraw. Yn ddiweddar, rwyf wedi derbyn swydd rhan amser fel gohebydd ar 
gyfer gwefan Golwg360, ac mae’n bleser cael defnyddio’r sgiliau ymchwilio er budd 
y presennol. Rwyf yn ddiolchgar iawn i’r Ymddiriedolaeth am eu cymorth ariannol, 
ac am godi’r baich hwnnw oddi ar fy ysgwyddau dros y flwyddyn ddiwethaf. Yn 
bwysicach, hoffwn ddiolch o galon iddynt am roi ffydd yn fy ymchwil.

Cai Owen
Fe wnaeth grant James Pantyfedwen fy ngalluogi i astudio gradd ôl-raddedig mewn 
‘International Security and Development’ ym Mhrifysgol Abertawe.. Roedd y cwrs 
yn cynnwys amrywiaeth eang o faterion cyfoes ym maes diogelwch byd-eang a 
datblygiad rhyngwladol. Archwiliodd y modiwlau faterion diogelwch ‘traddodiadol’ fel 
rhyfel a gwrthdaro, yn ogystal â materion ‘anhraddodiadol’ fel diogelwch economaidd, 
diogelwch amgylcheddol, iechyd a mudo. Bu’r modiwlau’n archwilio materion allweddol 
yn ymwneud â datblygiad rhyngwladol cynaliadwy. Fe wnaeth yr elfen ddiddorol hon o’r 
cwrs fy arwain at seilio fy nhraethawd hir ar rôl Cymru mewn datblygiad rhyngwladol 
cynaliadwy. Mae cwblhau’r cwrs wedi cadarnhau fy awydd i ymestyn fy nghyswllt â 
maes datblygiad rhyngwladol. Yn benodol, rwy’n awyddus iawn i geisio dechrau ar yrfa 
sy’n caniatáu i mi gyfrannu at hyrwyddo a hwyluso rôl allweddol Llywodraeth Cymru a 
chymunedau yng Nghymru o fewn datblygiad rhyngwladol cynaliadwy. Ni fyddai wedi 
bod yn bosibl i mi astudio gradd ôl-raddedig heb gymorth grant Pantyfedwen. Hoffwn 
ddiolch i’r Ymddiriedolaeth am ei chefnogaeth a’i haelioni.

Grantiau i EGLWYSI
Mae Ymddiriedolaeth James Pantyfedwen yn parhau i gefnogi nifer fawr o eglwysi a chapeli 
ledled Cymru sy’n gwella ac adnewyddu eu hadeiladau. Rhoddir  blaenoriaeth bob amser i 
geisiadau lle mae’r awydd i wella ac adnewyddu adeilad yn gysylltiedig â datblygu bywyd a 
gwaith cenhadol yr eglwys ac ymwneud yr eglwys â’r gymuned o’i chwmpas. Bu’n flwyddyn 
heriol iawn i eglwysi wrth iddynt geisio ymdopi â’r pandemig, a nifer fawr ohonynt yn llwyddo 
i feddwl mewn ffyrdd gwahanol am addoli a chadw cysylltiad â chynulleidfa a chymuned. Bu 
nifer ohonynt hefyd yn edrych ymlaen at y dyfodol a chynllunio at ddychwelyd i’r adeilad a 
chyflwynwyd nifer o geisiadau am waith adnewyddu wrth i’r flwyddyn fynd yn ei blaen. 

Gwelir yma fap sydd ar y wefan yn dangos lleoliad yr eglwysi a dderbyniodd grantiau yn 
ystod y blynyddoedd diwethaf ac sydd bellach wedi cwblhau’r prosiect ac anfon adroddiad a 
lluniau atom. Isod hefyd ceir detholiad o’r prosiectau a gwblhawyd – mae manylion pellach 
amdanynt i gyd ar wefan yr Ymddiriedolaeth –  www.jamespantyfedwen.cymru. 

Eglwys Fethodistaidd San Paul, Aberystwyth
Roedd Eglwys Fethodistaidd St Paul yn Aberystwyth yn awyddus i ail-
wneud eu cegin yn yr eglwys, gan fod hon yn cael ei defnyddio gan 
gynulleidfaoedd yr eglwys, ond hefyd yn darparu Bar Coffi dros amser 
cinio ddyddiau’r wythnos. Mae’r bar coffi yn darparu diodydd a phrydau 
ysgafn am bris isel, a bob dydd Iau darperir cinio Pay as You Go gan 
ddefnyddio bwydydd sydd dros ben gan archfarchnadoedd lleol. Daw 
nifer dda o’r gymuned leol i’r caffi gan gynnwys rhai o bobl ddi-gartref 
yr ardal. Roedd aelodau St Paul yn ddiolchgar iawn am y grant gan 
Bantyfedwen i gefnogi’r gwaith ar y gegin newydd, ac edrychir ymlaen 
at ail-ddechrau’r gwasanaethau i’r gymuned pan fydd hynny’n bosib 
wedi’r pandemig.

Capel Cwmifor, Llandeilo
Mae Capel Cwmifor yn un o chwe chapel Bedyddiedig yn ardal Llandeilo, 
ac yn ddiweddar, penderfynwyd fod yn rhaid mynd ati i godi arian i ail-
doi’r capel er mwyn ei wneud yn ddiddos ar gyfer addoli ac ar gyfer 
gweithgareddau ehangach yn y gymuned. Bu’r aelodau yn brysur 
yn codi arian at y gwaith, a derbyniwyd grant gan Ymddiriedolaeth 
James Pantyfedwen yn ogystal ag o sawl ffynhonnell arall. Mae achos y 
Bedyddwyr yn y capel ei hun yn mynd yn ôl i 1789, ond mae’r aelodau yn 
awyddus i barhau’r dystiolaeth Gristnogol a chwblhau ei chyfrifoldebau 
cenhadol a chymdeithasol yn yr unfed ganrif ar hugain.

Map yn dangos lleoliad yr eglwysi a 
dderbyniodd grant yn y blynyddoedd diwethaf 

Eglwys Gymunedol y Glannau, Abertawe
Mae  Eglwys Gymunedol y Glannau  yn Abertawe yn rhan o rwydwaith 
o Eglwysi Apostolaidd y Deyrnas Gyfunol. Dechreuodd yr Eglwys yn 
Abertawe yn Chwefror 1920 gan gyfarfod i addoli mewn gwahanol 
leoliadau yn Abertawe ers hynny. Symudwyd i’r lleoliad presennol yng 
Ngorffennaf 2006. Mae’r gynulleidfa’n gymysg o oedrannau, a cheir 
agwedd gyfoes tuag at addoliad a gweithgareddau cymunedol.

Anfonwyd cais i Bantyfedwen gan fod yr eglwys yn dymuno adeiladu 
estyniad i’r adeilad presennol gan fod y gynulleidfa’n tyfu’n gyson ac er 
mwyn hwyluso mwy o ddefnydd cymunedol. Cwblhawyd estyniad yr 
Orendy ar gyfer y dathliadau Nadolig, a bu’n werthfawr iawn i’r eglwys 
a’r gymuned, gan wneud i bobl holi sut ar y ddaear wnaeth yr eglwys 
fodoli cyhyd heb estyniad!  

Bu’r estyniad yn arbennig o fuddiol pan gynhaliwyd y Gwasanaeth 
Carolau Cymunedol, lle daeth 200 o bobl ynghyd gan gynnwys yr Aelod 
Seneddol lleol a Chonswl Anrhydeddus Rwmania yng Nghymru. Heb yr 
estyniad, ni fyddai modd darparu lluniaeth i gymaint o bobl, ac eisoes 
derbyniwyd adborth cadarnhaol iawn gan aelodau’r eglwys, y gymuned 
leol a busnesau’r Glannau yn Abertawe.

“Heb gyfraniad hael Ymddiriedolaeth Pantyfedwen, ni fyddai wedi bod 
yn bosib cwblhau’r prosiect i’r fath safon uchel. Diolch o galon am eich 
grant gwerthfawr.”

Eglwys Sain Ffagan, Aberdar
Mae cynulleidfa  Eglwys Sain Ffagan  yn Aberdar yn hynod ddiolchgar i 
Ymddiriedolwyr James Pantyfedwen am y grant hael i’w helpu gyda’r 
gwaith o drwsio a gwella’r eglwys.

Roedd yn rhaid trin y pydredd sych ar ochr ddwyreiniol mynedfa’r de 
ac o gwmpas y drysau. Adnewyddwyd to’r fynedfa, rhoddwyd pren 
newydd ar y to, ail-blastrwyd ac ail-baentiwyd mynedfa’r de a’r 
muriau o gwmpas drysau’r de. Rhaid wedyn oedd gosod ffram newydd 
o gwmpas y drysau ac ail-drefnu’r holl fynedfa. Gosodwyd drysau pren 
a gwydr newydd yn lle’r hen ddrysau trwm. Gellir felly gadael y drysau 
allanol ar agor ar gyfer rhai digwyddiadau, ac mae’r drysau gwydr yn 
caniatau llawer o olau naturiol i ddod i mewn i’r eglwys ac yn ei gwneud 
yn fwy croesawgar i ymwelwyr ac addolwyr. Yn olaf, adeiladwyd 
grisiau carreg newydd i gyd-fynd â’r drysau.

Mae pawb wedi sylwi ar y gwelliant mawr yn y fynedfa, ac mae’n braf 
adrodd fod prosiect a ddechreuwyd o raid, sef trin y pydredd sych, 
wedi arwain at welliannau sylweddol i’r croeso a deimlir wrth fynychu’r 
eglwys.

Adeilad Pantyfedwen
Dros y blynyddoedd diwethaf, gwnaed llawer o waith ar adeilad Pantyfedwen, a bellach mae’r llawr cyntaf wedi ei adnewyddu’n llwyr. 
Cydweithiwyd yn bennaf â chwmni Jenkins & Ball, cwmni lleol yn Aberystwyth, sy’n arbenigo mewn gwaith pensaernïol a dylunio mewnol. 
Ceir yma gegin a thoiledau newydd, Ystafell Bwyllgor fechan ar ei newydd wedd, lolfa/derbynfa gyfforddus (all hefyd droi’n ystafell breifat) ac 
Ystafell Gyfarfod fawr, yn cynnwys yr adnoddau clywedol diweddaraf. Mae’r ystafelloedd yma ar gael i’w llogi bellach, a bydd yn braf croesawu 
amrywiol grwpiau a mudiadau i’r adeilad dros y blynyddoedd nesaf. 

Am fanylion llogi unrhyw ofod, cysyllter â Swyddfa Pantyfedwen ar 01970 612806 neu post@jamespantyfedwen.cymru.

Ystafell y Bwrdd Ystafell y Bwrdd

Ystafell Bwyllgor Tom Jones Y Dderbynfa

Pantyfedwen



















































































































 
 

 

 
J034/CS/RG 
 
22 Oct. 21 
 
The Board of Trustees 
James Pantyfedwen Foundation 
9 Stryd y Farchnad  
Aberystwyth 
SY23 1DL 
 
 
 
 
 
 
Dear Sirs,  
 
We have audited the financial statements of The James Pantyfedwen Foundation (the 'charity') for the 
year ended 31 March 2021 which comprise the statement of financial activities, statement of financial 
position, statement of cash flows and the related notes, including a summary of significant accounting 
policies. The financial reporting framework that has been applied in their preparation is applicable law 
and United Kingdom Accounting Standards, including FRS 102 The Financial Reporting Standard 
applicable in the UK and Republic of Ireland (United Kingdom Generally Accepted Accounting Practice). 
 
In our opinion the financial statements: 
 
· give a true and fair view of the state of the charity's affairs as at 31 March 2021 and of its incoming 

resources and application of resources, including its income and expenditure, for the year then 
ended; 

 
· have been properly prepared in accordance with United Kingdom Generally Accepted Accounting 

Practice;  
 
· have been prepared in accordance with the requirements of the Charities Act 2011. 
 
We conducted our audit in accordance with International Standards on Auditing (UK) (ISAs (UK)) and 
applicable law. We are independent of the charity in accordance with the ethical requirements that are 
relevant to our audit of the financial statements in the UK, including the FRC’s Ethical Standard, and 
we have fulfilled our other ethical responsibilities in accordance with these requirements. We believe 
that the audit evidence we have obtained is sufficient and appropriate to provide a basis for our opinion. 
 
In the light of the knowledge and understanding of the charity and its environment obtained in the course 
of the audit, we have not identified material misstatements in the trustees' report. 
 
In auditing the financial statements, we have concluded that the trustees' use of the going concern basis 
of accounting in the preparation of the financial statements is appropriate. 
 
Based on the work we have performed, we have not identified any material uncertainties relating to 
events or conditions that, individually or collectively, may cast significant doubt on the charity's ability 
to continue as a going concern for a period of at least twelve months from when the financial statements 
are authorised for issue. 
 

Yours Sincerely, 

 

Robert J Gray (Senior Statutory Auditor) 


